
XV.





17,000 DJALAN-DJALAN.






Pada harian Tjhiagwee tjee-it di waktoe lohor, satoe roemah di Kampoeng Baroe jang dipageri denger poehoen toelang-toelang 5 rameh sekali dikoendjoengin orang.

Orang-orang itoe, jang samocanja ada bangsa Tionghoa, rata-rata telah dateng di sitoe boeat satoe niat, jaitoe mengadoeh masing-masing poenja oentoeng di medja-djoedi dengen bertarohan besar.

Sadari pagi soeda ada ampat orang doedoek maentop di sitoe, tapi sadatengnja Kek-soen dan Kek-hoay pada poekoel 'satoe tengahari, plahan-plahan orang jang dateng djadi samingkin rameh, kamoedian laloe diboekah perdjoedian tjapdjiki.

Djoestroe salagi orang maoe moelahi brangkat mengadoeh  oentoeng, Dian-hoei dateng dengen doedoek kandaran sewa, dan sembari berdjalan masoek ia berkata:

„Wa, betoel sadja kita poenja doegain engga salah! Ko rameh amat orang berantem ini hari." 

„Na, kabetoelan moesoenja dateng," kata Ek-tjong. „Hajo da toeroen ko Dian-hoci. Orang lagi maen tjapdjiki. Kek-hoay jang boekah dengen berseroh sama Kek-soen. Kaloe ko Dian-
hoei jang lawan tentoe dia misti kalah."

